КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧ вежсьӧмъяс содтӧд серти.
2. Тайӧ шуӧмсӧ збыльмӧдӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді  кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ культура, искусство, библиотека да музей удж да кинематография юкӧнын канму политика збыльмӧдан юалӧмъяс серти.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2017 вося йирым тӧлысь 24 лун
564 №
 Коми Республикаса Веськӧдлан котырлӧн 
 2017 во йирым тӧлысь 24 лунся 564 №-а шуӧм дорӧ 
СОДТӦД 
 “Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧ пыртӧм 
 ВЕЖСЬӦМЪЯС 
“Культура да искусство юкӧнын Коми Республикаса Юралысьлӧн грантъяс йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмын:
1. 1 пункт гижны тадзи:
“1. Вынсьӧдны:
1) Коми Республикаса республиканскӧй сьӧмкудйысь культура да искусство юкӧнын конкурс серти Коми Республикаса Юралысьлысь грантъяс сетан пӧрадок 1 №-а содтӧд серти;
2) Коми Республикаса Юралысь бердын культура да искусство серти сӧвет йылысь положение 2 №-а содтӧд серти;
3) Коми Республикаса Юралысь бердын культура да искусство серти сӧветӧ пырысьясӧс 3 №-а содтӧд серти.”.
2. Театр искусство да концерт удж юкӧнын Коми Республикаса Юралысьлысь грантъяс шедӧдӧм вылӧ конкурс нуӧдан пӧрадок йылысь положениеын, мый вынсьӧдӧма шуӧмӧн (1 №-а содтӧд), гижны тайӧ вежсьӧмъяс дорӧ содтӧд серти.
3. 2 №-а – 5 №-а, 8 №-а содтӧдъяс киритны.
4. 6 №-а содтӧд лыддьыны 2 №-а содтӧдӧн, кодлӧн грифын “6 №-а содтӧд” кывъяс вежны “2 №-а содтӧд” кывъясӧн.
5. 7 №-а содтӧд лыддьыны 3 №-а содтӧдӧн, кодлӧн грифын “7 №-а содтӧд” кывъяс вежны “3 №-а содтӧд” кывъясӧн.
 “Культура да искусство юкӧнын
 Коми Республикаса Юралысьлӧн грантъяс йылысь” 
Коми Республикаса Веськӧдлан котырлӧн 
2011 во вӧльгым тӧлысь 29 лунся 531 №-а
шуӧмӧ пыртӧм вежсьӧмъяс дорӧ
СОДТӦД
“ВЫНСЬӦДӦМА
Коми Республикаса Веськӧдлан котырлӧн 
2011 во вӧльгым тӧлысь 29 лунся 531 №-а шуӧмӧн
(1 №-а содтӧд)
Коми Республикаса республиканскӧй сьӧмкудйысь культура да искусство юкӧнын конкурс серти Коми Республикаса Юралысьлысь 
грантъяс сетан 
ПӦРАДОК
1. Культура да искусство юкӧнын Коми Республикаса Юралысьлысь грантъяс Коми Республикаса республиканскӧй сьӧмкудйысь конкурс серти сетан пӧрадок (водзӧ – Пӧрадок) урчитӧ Коми Республикаса республиканскӧй сьӧмкуд сьӧм тшӧт весьтӧ театр искусство да концерт удж, библиотека удж, музей удж, культура да прӧст кад котыртан удж, культураын да искусствоын том йӧзлӧн водзмӧстчан юкӧнын грантъяс сетан условиеяс (водзӧ – грантъяс) Россия Федерацияса сьӧмкуд кодекслӧн 781 статья серти локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд сьӧм мындаын, мыйта арталӧма Коми Республикаса республиканскӧй сьӧмкудйын рӧскод вылӧ торъя мога статья серти тайӧ Пӧрадоклӧн 3 пунктын индӧм могъяс вылӧ, да грантъяс шедӧдӧм вылӧ конкурсъяс нуӧдан пӧрадок.
Тайӧ Пӧрадокыс оз паськав йӧзкотырлы колана могмӧсъяс сетӧмсӧ сьӧмӧн могмӧдӧм (ӧтувъя рӧскод бергӧдӧм) могысь абу коммерческӧй организацияяслы - йӧзкотырлы колана могмӧсъяс  збыльмӧдысьяслы грантъяс сетӧм вылӧ.
2. Тайӧ Пӧрадок серти грантсӧ вермӧны босьтны татшӧм организацияяс (водзӧ – грант шедӧдысьяс):
1) театр искусство да концерт удж юкӧнын грант сетан – абу коммерческӧй организацияяс, казённӧй учреждениеяс кындзи, кодъяс уджалӧны Коми Республикаын шӧр уджсикас серти удж театр искусство либӧ концерт удж юкӧнын учредитан документъяс подув вылын, велӧдан организацияяс, кодъяс збыльмӧдӧны Коми Республикаын театральнӧй представлениеяс (спектакльяс), концертъяс да концертнӧй уджтасъяс котыртӧм да пуктӧм серти удж;
2) библиотека удж юкӧнын грант сетан - абу коммерческӧй организацияяс, казённӧй учреждениеяс кындзи, кодъяс уджалӧны Коми Республикаын шӧр уджсикас серти удж библиотека удж юкӧнын учредитан документъяс;
3) музей удж юкӧнын грант сетан - абу коммерческӧй организацияяс, казённӧй учреждениеяс кындзи, кодъяс уджалӧны Коми Республикаын шӧр уджсикас серти музей удж юкӧнын удж учредитан документъяс подув вылын;
4) культура да прӧст кад коллялан удж юкӧнын грант сетан - абу коммерческӧй организацияяс, казённӧй учреждениеяс кындзи, кодъяс уджалӧны Коми Республикаын шӧр уджсикас серти удж культура да прӧст кад коллялан удж юкӧнын учредитан документъяс подув вылын;
5) культураын да искусствоын том йӧзлӧн водзмӧстчан юкӧнын грант сетан – Коми Республика мутасын том йӧз политика юкӧнын удж збыльмӧдысь абу коммерческӧй организацияяс, казённӧй учреждениеяс кындзи, вылыс тшупӧда велӧдан абу канму организацияяс, уджсикасӧ велӧдан организацияяс, том йӧзлӧн ӧтйӧза организацияяс, кодъясӧс канмусянь пасйисны “Юридическӧй кывкутысьясӧс да асшӧр уджалысьясӧс канмусянь пасйӧм йылысь” Федеральнӧй оланпастэчас серти.
3. Грант сетан шӧр могӧн лоӧ татшӧм нырвизьяс серти проектъяс збыльмӧдӧм:
1) театр искусство да концерт удж юкӧнын грант серти – ставреспубликаса тӧдчанлуна творческӧй проектъяс збыльмӧдӧм, кутшӧмъяс отсалӧны видзны да сӧвмӧдны войтырлысь культура, артмӧдны, паськӧдны да вӧдитчыны театр искусство да концерт уджын культурнӧй озырлунӧн;
2) библиотека удж юкӧнын грант серти – Коми Республика мутасын социокультурнӧй проектъяс збыльмӧдӧм, кутшӧмъяс отсалӧны бурмӧдны республикаын социокультурнӧй ситуациясӧ, отсалӧны видзны да сӧвмӧдны лыддьысян традицияяс, войтырлысь культура, ышӧдӧны нуӧдны Коми Республикаын библиотечнӧя могмӧдан юкӧн ӧніяӧдан процессъяс, мыйяс лоӧны социальнӧй тӧдчанлунаӧн. Медколанаӧн лоӧны ыджыд тӧдчанлуна, корпоративнӧй, ведомствокостса, сетевӧй проектъяс, кутшӧмъяс йылысь  кутас тӧдны да кутшӧмъясӧн кутасны вӧдитчыны йӧзкотырын;
3) музей удж юкӧнын грант серти, Коми Республика мутасын социокультурнӧй проектъяс збыльмӧдӧм, кутшӧмъяс отсалӧны сӧвмӧдны республикаын культура да туризм, отсалӧны видзны да сӧвмӧдны войтырлысь культура; лӧсьӧдӧны музей сяма культура учреждениеясын лӧсьыд гӧгӧртас; ышӧдӧны нуӧдны ӧніяӧдан процессъяс музейнӧй могмӧсъяс юкӧнын; музей удж юкӧнын озырмӧдӧны ӧта-мӧдсӧ выль ӧнія мӧвпъясӧн; кыпӧдӧны музейса специалистъяслысь уджсикасын кужанлунсӧ;
4) культура да прӧст кад коллялан удж юкӧнын грант серти – социокультурнӧй проектъяс збыльмӧдӧм, отсалӧны бурмӧдны республикаын социокультурнӧй ситуациясӧ, отсалӧны видзны да сӧвмӧдны войтырлысь творчество да традиционнӧй культура, абу материальнӧй культурнӧй озырлун; ышӧдны культура да прӧст кад коллялӧмсӧ могмӧдан ӧніяӧдан процессъяс; кутшӧмъяс лоӧны тӧдчанаӧн меставывса котырлы, сідз и ставнас республикалы. Медколанаӧн лоӧны ыджыд тӧдчанлуна, корпоративнӧй, ведомствокостса, сетевӧй проектъяс, кутшӧмъяс йылысь  кутас тӧдны да кутшӧмъясӧн кутасны вӧдитчыны йӧзкотырын;
5) культураын да искусствоын том йӧзлӧн водзмӧстчан юкӧнын грант серти – Коми Республика мутасын том йӧзлысь социокультурнӧй проектъяс збыльмӧдӧм, кутшӧмъяс отсалӧны кыскыны том йӧзӧс культура удж юкӧнӧ, аддзыны енбиа том йӧзӧс, бурмӧдны республикаын социокультурнӧй ситуациясӧ, мый отсалӧ лӧсьӧдны том войтырӧс культура уджӧ кыскан ногъяс, кыпӧдны том йӧзлысь Коми Республикалӧн культурнӧй олӧмӧ пырӧдчӧмын лыда да ногтуя тшупӧдсӧ, лӧсьӧдны  культура уджлӧн уна сикас юкӧнын том войтырлы эффективнӧя аспеткӧдлӧм вылӧ условиеяс, сӧвмӧдны том йӧзлысь творческӧй позянлунъяссӧ дінму инновационнӧя сӧвмӧдӧмын коланлун серти. Медколанаӧн лоӧны ыджыд тӧдчанлуна, корпоративнӧй, ведомствокостса, сетевӧй проектъяс, кутшӧмъяс йылысь  кутас тӧдны да кутшӧмъясӧн кутасны вӧдитчыны йӧзкотырын. Грант сетан том йӧзлысь индӧм социокультурнӧй проектӧ пырӧдчысьяслӧн (сэк, кор пырӧдчӧ коллектив, сэтчӧ быд пырӧдчысьлӧн) арлыдыс 14 арӧссянь 30 арӧсӧдз бӧръясӧ пыртӧмӧн.
4. Тайӧ Пӧрадоклӧн 3 пунктын индӧм проектъяс збыльмӧдан кадколаст, (водзӧ – проектъяс) – ӧнія вося ӧшым тӧлысь 31 лунӧдз.
5. Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді збыльмӧдӧ грант сетӧмсӧ сьӧмкудлӧн кӧсйысьӧмъяслӧн лимит мындаын, кутшӧмӧс вынсьӧдӧма урчитӧм пӧрадокын грант сетӧм вылӧ, лоӧ Коми Республикаса культура, туризм да архив удж министерство (водзӧ – Министерство).
6. Грантъяссӧ сетӧны быд во конкурс подув вылын Коми Республикаса Юралысьлӧн грант сетӧм йылысь тшӧктӧм (водзӧ – Коми Республикаса Юралысьлӧн тшӧктӧм) да грант сетӧм йылысь артмӧдчӧм подув вылын, кутшӧмӧс кырымалӧма грант шедӧдысь да Министерство костын, мый лӧсьӧдӧма Министерствоӧн (водзӧ – артмӧдчӧм):
типӧвӧй форма серти, кутшӧмӧс урчитӧма Коми Республикаса сьӧм овмӧс министерствоӧн, сэк, кор грант грант шедӧдысь лоӧ абу коммерческӧй организацияӧн, оз ло канму (муниципальнӧй) учреждениеӧн;
примернӧй форма серти, кутшӧмӧс урчитӧма Коми Республикаса сьӧм овмӧс министерствоӧн, сэк, кор грант шедӧдысь лоӧ канму учреждениеӧн, код серти Министерство збыльмӧдӧ учредитысьлысь могъяссӧ да уджмогъяссӧ;
форма серти, кутшӧмӧс урчитӧма Министерствоӧн, сэк, кор грант шедӧдысь лоӧ организацияӧн, кутшӧм абу индӧма тайӧ пунктлӧн мӧд да коймӧд абзацъясын.
Грант шедӧдӧм вылӧ конкурс котыртысьӧн (водзӧ – конкурс) лоӧ Министерство.
Конкурсӧ пырӧдчӧм вылӧ грант шедӧдысь сетӧ Министерствоӧ заявка тайӧ Пӧрадок серти.
Конкурсӧ пырӧдчӧм вылӧ быть колана условиеӧн лоӧ ас либӧ кыскӧм сьӧмлӧн эмлун (сьӧмкудйысь ӧтдор источникъяс, спонсорскӧй либӧ мукӧд сьӧм тшӧт весьтӧ), медым збыльмӧдны заявкаын индӧм проектсӧ рӧскод ӧтув сьӧмӧн могмӧдӧмӧн.
Конкурсӧ оз вермыны пырӧдчыны эштӧдӧм проектъяс, гӧгрӧс тшупӧда гажъяс нуӧдӧм йылысь, зданиеяс стрӧитӧм, художественнӧй литература лэдзӧм, периодическӧй изданиеяс лэдзӧм йылысь проектъяс.
Конкурсыс нуӧдсьӧ кык тшупӧдӧн.
Министерство быд во урчитӧ конкурс нуӧдан кадколаст, заявкаяс сетан кадколаст, проектъяс серти рӧскод пайӧн ӧтув сьӧмӧн могмӧдан ыджда, грантъясысь сьӧм видзан нырвизьяс, тематическӧй нырвизьяс опишитӧм да нимпасъяс.
Конкурс нуӧдан кадколаст, заявкаяс сетан кадколаст, тематическӧй нырвизьяс да нимпасъяс, кутшӧмъяс серти нуӧдӧны конкурс, грантъяслӧн ыджда да лыдыс, проектъяс серти рӧскод пайӧн ӧтув сьӧмӧн могмӧдан ыджда, грантъяслысь сьӧм видзан нырвизьяс, проектъяс донъялан муртӧсъяс йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын www.mincult.rkomi.ru инпас серти конкурсӧ пырӧдчӧм вылӧ заявкаяс сетан кадколаст заводитчытӧдз 5 уджалан лунысь кадколастӧ оз сёрджык, мый индӧма Министерствоӧн тайӧ пункт серти.
7. Заявкаяс, кутшӧмъяслы колӧ лӧсявны грант шедӧдысьяслы тӧлысьлӧн медводдза лун вылӧ, кутшӧм мунӧ тӧлысь водзын, кор кӧсйӧны кырымавны артмӧдчӧм:
1) абу Россия Федерациялӧн сьӧмкуд системаса сьӧмкудъясӧ вот, ӧктас да мукӧд быть колана мынтӧм серти уджйӧзыс, кутшӧмъясӧс збыльмӧдан кадколастыс воис Россия Федерацияса оланпастэчас серти;
2) абу Коми Республикаса республиканскӧй сьӧмкудйӧ грантъяс, сьӧмкудйысь инвестицияяс, та лыдын кутшӧмӧс сетӧма мукӧд инӧда акт серти, бергӧдӧм серти нюжӧдӧм уджйӧз да Коми Республикаса республиканскӧй сьӧмкуд водзын мукӧд нюжӧдӧм уджйӧз;
3) грант шедӧдысьяс серти абу юӧртӧма выль ног котыртӧм, бырӧдӧм, банкротство серти уджъяс да абуӧсь овмӧс удж нуӧдӧм вылӧ дзескӧдӧмъяс;
4) грант шедӧдысьяс оз вермыны лоны суйӧрсайса юридическӧй кывкутысьясӧн, а сідзжӧ россияса юридическӧй кывкутысьясӧн, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъяслӧн пасйысянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;
5) грант шедӧдысьяс оз босьтны Коми Республикаса республиканскӧй сьӧмкудйысь сьӧмсӧ мукӧд нормативнӧй инӧда акт серти тайӧ Пӧрадоклӧн 3 пунктын урчитӧм могъяс вылӧ;
6) грант шедӧдысь абу видзӧма водзджык сетӧм субсидиясӧ (грантсӧ) мукӧд мог вылӧ да (либӧ) грант шедӧдысь абу сетӧма субсидияысь (грантысь) сьӧмсӧ торъя мог серти видзӧм йылысь да субсидия (грант)  видзан бӧртаслунлысь петкӧдласъяслӧн значениеӧдз воӧдчӧм йылысь отчётносьт да (либӧ) мукӧд отчётносьт, кутшӧмӧс урчитӧма субсидия (грант) сетӧм йылысь артмӧдчӧмӧн заявка сетан кадпас водзын мунысь 3 бӧръя отчётнӧй период чӧжӧн.
 Грант шедӧдысьлы грант сетан быть колана условиеясӧн, кутшӧмъясӧс пыртӧма грант сетӧм йылысь артмӧдчӧмӧ, лоӧны грант шедӧдысьлӧн (канму корпорацияяс да компанияяс кындзи) Министерствоӧн да сьӧм овмӧс бӧрся канмусянь контроль  нуӧдысь органъясӧн збыльмӧдан прӧверкаяс вылӧ сӧгласлун, кыдзи грант шедӧдысь кутчысьӧ грант сетан условиеясӧ, могъясӧ да пӧрадокӧ, да босьтӧм сьӧм тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс вӧчӧны импортнӧй вылыс технологияа оборудование, сырьё да комплектующӧй изделиеяс ньӧбигӧн (вайигӧн) Россия Федерацияса валютнӧй оланпастэчас серти, а сідзжӧ субсидия сетан могъясӧдз воӧдчӧмкӧд йитчӧм мукӧд операция кындзи, кутшӧмӧс урчитӧма тайӧ Пӧрадокӧн.
8. Грант шедӧдысь сетӧ заявкасӧ ачыс либӧ пошта пыр ыстӧмӧн сетӧм йылысь уведомлениеӧн да сыкӧд ыстӧмтор опись серти кадколастӧ, кутшӧмӧс урчитӧма тайӧ Пӧрадоклӧн 6 пункт серти.
Заявка формаыс вынсьӧдсьӧ Министерствоӧн да йӧзӧдсьӧ“Ӧтуввез” юӧртан да телекоммуникация везйын www.mincult.rkomi.ru Министерстволӧн официальнӧй сайт вылын  заявкаяс сетны заводиттӧдз 5 уджалан лунысь оз сёрджык.
Заявка дорӧ содтӧны татшӧм документъяс:
1) грант шедӧдысь йылысь тӧдмӧгъяс, кытчӧ пырӧ:
грант шедӧдысьлӧн ним да меститчанін инпас;
грант шедӧдысьлысь уджсӧ опишитӧм (1 лист бокысь абу унджык печатайтӧм текст);
3 воддза воысь нимъяс, наградаяс, отличие пасъяс, лӧсьӧдӧм да (либӧ) збыльмӧдӧм проектъяс (уджтасъяс) йылысь юӧр (эм кӧ);
2) грант шедӧдысьӧн вынсьӧдӧм проект копия, кытчӧ пырӧ:
проект ним;
проектлӧн шӧр могъяс, могъяс, проект опишитӧм;
проект збыльмӧдан шӧр тшупӧдъяс да сійӧс збыльмӧдан план;
виччысяна бӧръя бӧртасъяс, сы лыдын проектлӧн экономика боксянь да (либӧ) социальнӧй окталун; 
проектӧн веськӧдлысь да олӧмӧ медшӧр пӧртысьяс йылысь юӧр;
проектлӧн уджъёртъяс йылысь юӧр (эм кӧ);
рӧскод смета проект сьӧмӧн могмӧдан ӧшмӧсъяс индӧмӧн;
3) грант шедӧдысь серти - сьӧмкуд либӧ асшӧрлуна учреждение серти, лӧсялана органлӧн конкурсӧ пырӧдчӧм вылӧ разрешение, коді збыльмӧдӧ учредитысьлысь могъяссӧ да уджмогъяссӧ, грант шедӧдысьяс кындзи, кодъяс серти учредитысьлысь могъяссӧ да уджмогъяссӧ збыльмӧдӧ Министерство.
Тайӧ Пӧрадоклӧн 24 пунктын индӧм нимпасъяс да тематическӧй нырвизь серти быд грант шедӧдысь вермӧ ыстыны 1 заявкаысь оз унджыкӧс (сэк, кор тайӧ тематическӧй нырвизьын абу нимпас). Та дырйи быд тематическӧй нырвизьӧ, нимпасӧ сетӧны торъя заявка.
9. Грантӧн вӧдитчан торъя мога бӧртаслунлӧн петкӧдласъясыс вынсьӧдсьӧны Министерствоӧн да йӧзӧдсьӧны “Ӧтуввез” юӧртан да телекоммуникация везйын www.mincult.rkomi.ru Министерстволӧн официальнӧй сайт вылын  заявкаяс сетны заводиттӧдз 5 уджалан лунысь оз сёрджык.
Грантӧн вӧдитчан бӧртаслунлӧн торъя мога петкӧдласъяслӧн планӧвӧй значениеясыс вынсьӧдсьӧны Министерствоӧн артмӧдчӧмын.
10. Министерствоӧн босьтӧм заявкаясыс да накӧд сетӧм документъясыс пасйыссьӧны Министерствоӧн найӧс босьтан лунӧ босьтан кадпас да кад индӧмӧн. Грант шедӧдысьлы сетӧны заявка босьтӧм йылысь гижсьӧг примитӧм документ лыддьӧг, сійӧс босьтан кадпас да кадколаст индӧмӧн.
Сэк, кор заявкасӧ да сыкӧд сетӧм документъяссӧ ыстӧны пошта связь организация, корреспонденция вайысь мукӧд организация пыр, гижсьӧгсӧ ыстӧны грант шедӧдысьлы пошта пыр ыстӧмӧн заявка да документъяс Министерствоын пасъян лунсянь 2 уджалан лун чӧжӧн. 
11. Заявкаяс примитан кадколаст помасьӧм бӧрын воӧм заявкасӧ оз видлавны да грант шедӧдысьлы бӧр оз сетны.
12. Заявкаяс да накӧд сетӧм документъяс найӧс пасъян лунсянь уджалан лун чӧжӧн ыстӧны Министерстволӧн тэчас юкӧдулӧ, курируйтӧ лӧсялана нырвизь (водзӧ – курируйтысь юкӧн) сы могысь, медым  котыртны сетӧм заявкалысь да сыкӧд сетӧм документъяслысь тайӧ Пӧрадоклӧн 3, 4, 8 пунктъясӧн урчитӧм нимпасӧ да тематическӧй нырвизьясӧ, корӧмъясӧ лӧсялӧм, грант шедӧдысьӧн тайӧ Пӧрадокын 2 пунктӧн, 6 пунктлӧн сизимӧд, кӧкъямысӧд абзацъясӧн, 7 пунктӧн урчитӧм корӧмъясӧ лӧсялӧм серти, грант шедӧдысьясӧн сетӧм тӧдмӧгъяслӧн стӧчлун серти прӧверка.
Курируйтысь юкӧн прӧверитӧ Шыӧдчысьӧн сетӧм юӧрлысь стӧчлунсӧ сетӧм документъяссӧ прӧверитӧмӧн сы серти, эмӧсь-ӧ сэні ӧта-мӧдкӧд лӧсявтӧм тӧдмӧгъяс.
 Прӧверка нуӧдан кадколаст оз вермы лоны курируйтысь юкӧнӧ заявка сетан лунсянь 20 уджалан лунысь дырджык.
13. Сэк, кор прӧверка дырйи эрдӧдӧны, мый заявка да сыкӧд сетӧм документъяс оз лӧсявны нимпасъяслы да тематическӧй нырвизьяслы да (либӧ) корӧмъяслы, кутшӧмъясӧс урчитӧма тайӧ Пӧрадоклӧн 3, 4, 8 пунктъясӧн, да (либӧ) грант шедӧдысь оз лӧсяв тайӧ Пӧрадокын 2 пунктса, 6 пунктса сизимӧд, кӧкъямысӧд абзацъясӧн, 7 пунктӧн урчитӧм корӧмъяслы, да (либӧ) сетӧма тайӧ Пӧрадоклӧн 8 пунктӧн урчитӧм лыддьӧг серти документъяслысь тырвыйӧ чукӧр, да (либӧ) грант шедӧдысьяс сетӧмаӧсь  абу стӧч юӧр, Министерство прӧверка помасян лунсянь 3 уджалан лун чӧжӧн юӧртӧ та йылысь грант шедӧдысьлы, лӧсялана гижӧда уведомление ыстӧмӧн, кӧні индӧ торъя лоӧмторъяс, кутшӧмъяс лоины тайӧ уведомление ыстан помкаӧн. Грант шедӧдысь вермӧ выль пӧв сетны Министерствоӧ заявка да документъяс, кутшӧмъясӧс индӧма тайӧ Пӧрадоклӧн 8 пунктын, заявкаяс сетан кадколаст помасьтӧдз, кутшӧмӧс урчитӧма тайӧ Пӧрадоклӧн 6 пунктӧн, уведомлениеын индӧм лоӧмторъяссӧ бырӧдӧм бӧрын.
Кор грант шедӧдысь бырӧдіс уведомлениеын индӧм лоӧмторъяс, Министерство грант шедӧдысьӧн выль пӧв сетӧм заявка да документъяс, кутшӧмъясӧс индӧма тайӧ Пӧрадоклӧн 8 пунктын, прӧверитӧм помасян лунсянь 3 уджалан лун чӧжӧн бӧр сетӧ грант шедӧдысьлы сыӧн водзджык сетӧм заявка да документъяс, кутшӧмъясӧс прӧверитӧм бӧрын курируйтысь юкӧн эрдӧдіс бырӧдны колана лоӧмторъяс.
Сэк, кор заявка да сыкӧд сетӧм документъяс лӧсялӧны тайӧ Пӧрадоклӧн 3, 4, 8 пунктъясын урчитӧм конкурслӧн нимпасъяслы да тематическӧй нырвизьяслы, грант шедӧдысь лӧсялӧ тайӧ Пӧрадокын 2 пунктӧн, 6 пунктса сизимӧд, кӧкъямысӧд абзацъясӧн, 7 пунктӧн урчитӧм корӧмъяслы, грант шедӧдысьясӧн сетӧм юӧрлӧн стӧчлунлы прӧверка помасян лунсянь 3 уджалан лун чӧжӧн курируйтысь юкӧн сетӧ видлалӧм вылӧ заявка да сыкӧд сетӧм документ копияяс:
театр искусство да концерт удж юкӧнын грант серти -  Коми Республикаса культура, туризм да архив удж министерствоса Художествоа сӧветӧ (водзӧ – Художествоа сӧвет);
мукӧд нырвизь серти грантъяс серти - Коми Республикаса культура, туризм да архив удж министерствоса культура да искусство юкӧнын Экспертнӧй сӧветӧ (водзӧ – Экспертнӧй сӧвет).
14. Министерство урчитӧ Художествоа сӧветӧ да Экспертнӧй сӧветӧ пырысьяссӧ, налысь уджалан пӧрадоксӧ, наӧн помшуӧмъяс примитан кадколастсӧ да пӧрадоксӧ, йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын www.mincult.rkomi.ru   заявкаяс сетны заводиттӧдз 5 уджалан лунысь оз сёрджык.
15. Заявкаяс да накӧд сетӧм документъяс босьтан лунсянь 5 уджалан лун чӧжӧн Художествоа сӧвет, Экспертнӧй сӧвет видлалӧны найӧс да донъялӧны проектъяссӧ татшӧм бӧръян муртӧсъяс серти:
1) театр искусство да концерт удж юкӧнын грант серти:
художествоа традицияяслӧн эмлун;
творческӧй проектӧ корӧм творческӧй йӧз да налӧн статус;
корана сьӧм подулалӧм, та лыдын рӧскод статьяяс серти проектлӧн шӧр могъяслы да медшӧр могъяслы лӧсялӧм, да проект збыльмӧдан позянлунъяс;
2) библиотека удж юкӧнын грант серти:
виччысяна социальнӧй эффект;
олысьяскӧд уджын грант шедӧдысьӧн инновация формаясӧн да методъясӧн вӧдитчӧм;
корана сьӧм подулалӧм, та лыдын рӧскод статьяяс серти проектлӧн шӧр могъяслы да могъяслы лӧсялӧм, да проект збыльмӧдан позянлунъяс;
3) музей удж юкӧнын грант серти:
виччысяна социальнӧй эффект;
олысьяскӧд уджын грант шедӧдысьӧн инновация формаясӧн да методъясӧн вӧдитчӧм;
корана сьӧм подулалӧм, та лыдын рӧскод статьяяс серти проектлӧн шӧр могъяслы да могъяслы лӧсялӧм, да проект збыльмӧдан позянлунъяс;
4) культура да прӧст кад коллялан удж юкӧнын грант серти:
виччысяна социальнӧй эффект;
олысьяскӧд уджын грант шедӧдысьӧн инновация формаясӧн да методъясӧн вӧдитчӧм;
корана сьӧм подулалӧм, та лыдын рӧскод статьяяс серти проектлӧн шӧр могъяслы да могъяслы лӧсялӧм, да проект збыльмӧдан позянлунъяс;
5) культураын да искусствоын том йӧзлӧн водзмӧстчан юкӧнын грант серти:
виччысяна социальнӧй эффект;
олысьяскӧд уджын грант шедӧдысьӧн инновация формаясӧн да методъясӧн вӧдитчӧм;
корана сьӧм подулалӧм, та лыдын рӧскод статьяяслӧн проектлӧн шӧр могъяслы да могъяслы лӧсялӧм, да проектсӧ збыльмӧдан позянлунъяс.
16. Художествоа сӧвет, Экспертнӧй сӧвет Министерствоӧн вынсьӧдӧм проектъяссӧ донъялан муртӧсъясӧ кутчысьӧмӧн, тайӧ Пӧрадоклӧн 15 пунктын индӧм бӧръян муртӧсъяс подув вылын тайӧ Пӧрадоклӧн 15 пунктса медводдза абзацын индӧм кадколастӧ ранжируйтӧны проектъясӧ быд нимпас да быд тематическӧй нырвизь серти торйӧн (сэк, кор тайӧ тематическӧй нырвизьын нимпасыс абу) проектӧн чукӧртӧм балл чинӧм серти проектъяслы пӧрадок серти номеръяс сетӧмӧн. Лӧсялана нимпас (тематическӧй нырвизь) серти медся уна балл чукӧртӧм проектлы  сетсьӧ медводдза номер.
Кор проектъясӧн чукӧртӧм баллыс ӧтмында, бӧрйӧны мукӧдысь водзджык воӧм заявка.
17. Конкурслысь медводдза тшупӧд нуӧдӧм бӧрын Художествоа сӧвет, Экспертнӧй сӧвет примитӧны помшуӧм сы йылысь, мый:
1) проектъяс вуджисны конкурслысь медводдза тшупӧд.
2) ӧткажитӧма проектъяс конкурслысь медводдза тшупӧд вуджӧмын.
Проектъяссӧ шуӧны конкурслысь медводдза тшупӧд вуджысьясӧн  сэк, кор найӧ чукӧртӧны проектъяс донъялан ӧтувъя бӧртасъяс серти Художествоа сӧветӧн, Экспертнӧй сӧветӧн урчитӧм ӧтувъя донъялан баллъяслысь медічӧт колана значениеысь оз этшаджык.
18. Художествоа сӧветлӧн, Экспертнӧй сӧветлӧн помшуӧм оформитсьӧ сёрнигижӧдӧн, кутшӧм кырымавсьӧ Художествоа сӧветӧ, Экспертнӧй сӧветӧ пырысьясӧн, да йӧзӧдсьӧ “Ӧтуввез” юӧртан да телекоммуникация везйын www.mincult.rkomi.ru Министерстволӧн официальнӧй сайтын лӧсялана заседание нуӧдан лунсянь 5 уджалан лун чӧжӧн да ыстыссьӧ Министерствоӧн тайӧ Пӧрадоклӧн 8 пунктын индӧм заявка да документ копияяс содтӧмӧн.
19. Художествоа сӧветлысь, Экспертнӧй сӧветлысь сёрнигижӧдъяс, заявка да накӧд сетӧм документ копияяс Министерство ыстӧ Коми Республикаса Юралысь бердын культура да искусство серти сӧветӧ (водзӧ – Сӧвет) индӧм документъяс Министерствоӧн босьтан лунсянь 2 уджалан лун чӧжӧн, но Сӧветлӧн заседание лунӧдз 10 уджалан лунысь оз сёрджык конкурслысь мӧд тшупӧд нуӧдӧм могысь, кутшӧмлӧн бӧртасъяс серти примитӧны конкурсын вермысьясӧс индӧм йылысь помшуӧм.
20. Заседание вылын Сӧвет примитӧ конкурсын вермысьясӧс индӧм йылысь помшуӧм Коми Республикаса Юралысь бердын культура да искусство серти сӧвет йылысь положение серти, мый вынсьӧдӧма Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧн (2 №-а содтӧд).
Коми Республикалӧн канму учреждениеса уджалысьясӧн либӧ творческӧй котыръясӧ пырӧдчысьяс – мунысь конкурсын грант  шедӧдысьясӧн лоысь Сӧветӧ пырысьяс, оз пырӧдчыны конкурс серти видлалӧмъясӧ да гӧлӧсуйтӧмӧ, кытчӧ пырӧдчӧны индӧм грант  шедӧдысьяс.
Сӧвет заявкаяс да накӧд сетӧм документъяс босьтан лунсянь 5 уджалан лун чӧжӧн видлалӧ найӧс да донъялӧ проектъяссӧ татшӧм бӧрйысян муртӧсъяс серти:
1) театр искусство да концерт удж юкӧнын грант серти:
творческӧй проектлӧн актуальносьт;
творческӧй проектлӧн выльпыртан сям;
видзӧдысьяслы коланлун;
уджсикас серти котырлӧн бура донъялӧм;
водзӧ вылӧ творческӧй проект збыльмӧдӧм;
грант шедӧдысьӧн видзӧдысьяскӧд уджын инновация формаясӧн да методъясӧн вӧдитчӧм;
2) библиотека удж юкӧнын грант серти:
 Коми Республика мутасъяс социальнӧя да культурнӧя сӧвмӧдӧмын социальнӧй мытшӧд бырӧдӧмын коланлун да проектлӧн тӧдчанлун;
водзӧ вылӧ социокультурнӧй проект олӧмӧ пӧртӧм;
3) музей удж юкӧнын грант серти:
Коми Республикаын музей удж сӧвмӧдӧмын проектлӧн коланлун;
творческӧй проектлӧн выльпыртан сям;
водзӧ вылӧ творческӧй проект олӧмӧ пӧртӧм;
4) культура да прӧст кад коллялан удж юкӧнын грант серти:
клуб сяма учреждениеяс сӧвмӧдӧмын социокультурнӧй проектлӧн коланлун;
водзӧ вылӧ социокультурнӧй проект  олӧмӧ пӧртӧм;
5) культураын да искусствоын том йӧзлӧн водзмӧстчан юкӧнын грант серти:
Коми Республика мутасъяс социальнӧя да культурнӧя сӧвмӧдӧмын проектлӧн коланлун да тӧдчанлун;
водзӧ вылӧ социокультурнӧй проект збыльмӧдӧм;
том йӧзӧс - проектӧ пырӧдчысьясӧс арлыд тшупӧд серти паськыда шымыртӧм.
 Проект донъялан муртӧсъяс, тайӧ пунктын индӧм Министерствоӧн вынсьӧдӧм бӧръян муртӧсъяс подув вылын Сӧвет тайӧ пунктлӧн коймӧд абзацын индӧм кадколастӧ ранжируйтӧ проектъяссӧ быд нимпас серти да быд тематическӧй нырвизь серти торйӧн (сэк, кор тайӧ тематическӧй нырвизьыс да нимпасыс абу) проектӧн чукӧртӧм балл чинӧм серти проектъяслы пӧрадок серти номеръяс сетӧмӧн. Лӧсялана нимпасын (тематическӧй нырвизьын) медся уна балл чукӧртӧм проектлы  сетсьӧ медводдза номер.
Кор проектъясӧн чукӧртӧм баллыс ӧтмында, бӧрйӧны лӧсялана заявка, пасъян кадпас да кад серти.
21. Конкурсын вермысьясӧн лоӧны:
1) театр искусство да концерт удж юкӧнын:
а) “Премьера” тематическӧй нырвизь серти:
“1 премьера” нимпасын – грант шедӧдысь, кодлӧн проектлы сетӧма медводдза номер;
“2 Премьера” нимпасын – грант шедӧдысь, кодлӧн проектлы сетӧма медводдза номер;
“3 премьера” нимпасын – грант шедӧдысь, кодлӧн проектлы сетӧма медводдза номер;
б) “Театр да концерт удж” тематическӧй нырвизь серти;
“1 театрально-концертнӧй проект” нимпасын – грант шедӧдысь, кодлӧн проектлы сетӧма медводдза номер;
“2 театрально-концертнӧй проект” нимпасын – грант шедӧдысь, кодлӧн проектлы сетӧма медводдза номер;
в) “Коми национальнӧй театрально-концертнӧй удж” тематическӧй нырвизь серти - грант шедӧдысь, кодлӧн проектлы сетӧма медводдза номер;
г) “Регионкостса да войтыркостса театрально-концертнӧй удж” тематическӧй нырвизь серти:
“1 театрально-концертнӧй проект” нимпасын - грант шедӧдысь, кодлӧн проектлы сетӧма медводдза номер;
“2 театрально-концертнӧй проект” нимпасын - грант шедӧдысь, кодлӧн проектлы сетӧма медводдза номер;
д) “Том арлыда видзӧдысьлы театр” тематическӧй нырвизь серти - грант шедӧдысь, кодлӧн проектлы сетӧма медводдза номер;
е) “Челядьлы да томуловлы театрально-концертнӧй удж” тематическӧй нырвизь серти - грант шедӧдысь, кодлӧн проектлы сетӧма медводдза номер;
2) библиотека удж юкӧнын:
а) “Небӧг традицияяс: классика да талунъя лун” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза да мӧд номеръяс;
б) “Выль нога библиотека” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза, мӧд, коймӧд да нёльӧд номеръяс;
в) “Библиотека – ӧткодь позянлунъяса гӧгӧртас” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза номер;
3) музей удж юкӧнын:
а) “Экспозиция. Выль видзӧдлас” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза да мӧд номеръяс;
б) “Музей плюс” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза да мӧд номеръяс;
4) культура да прӧст кад коллялан удж юкӧнын:
а) “Ми торъялам – ми ӧткодьӧсь” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза, мӧд да коймӧд номеръяс;
б) “Ловъя традиция да ӧнія йӧзкотыр ” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза, мӧд да коймӧд номеръяс;
в) “Художествоа йӧзкостса творчество” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза, мӧд, коймӧд, нёльӧд да витӧд номеръяс;
5) культураын да искусствоын том йӧзлӧн водзмӧстчан юкӧнын:
а) “Оланпаслӧн мутас” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза да мӧд номеръяс;
б) “Художествоа творчество” тематическӧй нырвизь серти - грант шедӧдысьяс, кодъяслӧн проектъяслы сетӧмаӧсь медводдза да мӧд номеръяс.
211. Сӧвет вермӧ вежны вермысьяслысь лыдсӧ тайӧ Пӧрадоклӧн 21 пунктын индӧм лӧсялана тематическӧй нырвизьяс серти сэк, кор эм грант сьӧмлӧн юклытӧм коляс. Индӧм грантъяс сетӧм могысь Сӧвет вермӧ выльысь юклыны грантъяссӧ грант шедӧдысьяс костын, кодъяслӧн проектъясыс Сӧветӧн ранжируйтӧм дырйи сетӧм порядковӧй номеръяс серти шуӧма конкурслысь медводдза тшупӧдсӧ вуджӧмаясӧн, но абу шуӧма вермысьясӧн.
Сӧветса заседаниелӧн сёрнигижӧдыс сійӧс кырымалан лунсянь 3 уджалан лун чӧжӧн ыстыссьӧ Министерствоӧ.
22. Министерство Сӧветлӧн заседаниеса сёрнигижӧд, Художествоа сӧветлӧн, Экспертнӧй сӧветлӧн сёрнигижӧдъяс, тайӧ Пӧрадоклӧн 12 пунктын индӧм прӧверкалӧн бӧртасъяс подув вылын  Сӧвет заседаниеса сёрнигижӧд босьтан лунсянь 3 уджалан лун чӧжӧн примитӧ помшуӧм грант сетӧм либӧ грант сетӧмын ӧткажитӧм йылысь да урчитӧм пӧрадокын пыртӧ грант сетӧм йылысь Коми Республикаса Юралысьлысь тшӧктӧм бала.
23. Коми Республикаса Юралысьлысь тшӧктӧм примитан лунсянь, мый индӧма тайӧ Пӧрадоклӧн 22 пунктын, 10 уджалан лун чӧжӧн Министерство ыстӧ грант шедӧдысьлы сы  серти примитӧм помшуӧм йылысь гижӧда уведомление. Сэк, кор примитӧма грант сетӧмын ӧткажитӧм йылысь помшуӧм, уведомление индыссьӧ грант сетӧмын ӧткажитан помка.
Грант шедӧдысьлы грант сетӧмын ӧткажитан помкаясыс сыын, мый:
1) грант шедӧдысьӧн сетӧм документъяс оз лӧсявны тайӧ Пӧрадоклӧн 3, 4, 8 пунктъясӧн индӧм корӧмъяслы, либӧ индӧм документъяссӧ абу сетӧма (сетӧма абу тырвыйӧ);
2) грант шедӧдысь оз лӧсяв тайӧ Пӧрадоклӧн 2 пунктӧн, 6 пунктса сизимӧд, кӧкъямысӧд абзацъясӧн, 7 пунктӧн урчитӧм корӧмъяслы;
3) шыӧдчысь сетӧма абу стӧч юӧр;
4) Сӧвет абу шуӧма грант шедӧдысьсӧ конкурсын вермысьӧн.
24. Конкурсын вермысьяслы урчитӧны татшӧм ыджда грантъяс:
1) театр искусство да концерт удж юкӧнын:
а) “Премьера” тематическӧй нырвизь серти:
“1 премьера” нимпасын – 800 сюрс шайт;
“2 премьера” нимпасын – 700 сюрс шайт;
“3 премьера” нимпасын – 500 сюрс шайт;
б) “Театрально-концертнӧй удж” тематическӧй нырвизь серти:
“1 театрально-концертнӧй проект” нимпасын – 800 сюрс шайт;
“2 театрально-концертнӧй проект” нимпасын – 500 сюрс шайт;
в) “Коми национальнӧй театрально-концертнӧй удж” тематическӧй нырвизь серти – 700 сюрс шайт;
г) “Дінмукостса да войтыркостса театральнӧй-концертнӧй удж” тематическӧй нырвизь серти:
“1 театрально-концертнӧй проект” нимпасын – 1 миллион шайт;
“2 театральнӧй-концертнӧй проект” нимпасын – 800 сюрс шайт;
д) “Ичӧт арлыда видзӧдысьлӧн театр” тематическӧй нырвизь серти – 350 сюрс шайт;
е) “Челядьлы да том войтырлы театрально-концертнӧй удж” тематическӧй нырвизь серти – 350 сюрс шайт;
2) библиотека удж юкӧнын:
а) “Небӧг традицияяс: классика да талунъя лун” тематическӧй нырвизь серти – 200 сюрс шайт;
б) “Выль нога библиотека” тематическӧй нырвизь серти – 100 сюрс шайт;
в) “Библиотека – ӧткодь позянлунъяса гӧгӧртас” - тематическӧй нырвизь серти - 100 сюрс шайт;
3) музей удж юкӧнын:
а) “Экспозиция. Выль видзӧдлас”- тематическӧй нырвизь серти - 250 сюрс шайт;
б) “Музей плюс”  тематическӧй нырвизь серти - 100 сюрс шайт;
4) культура да прӧст кад коллялан удж юкӧнын:
а) “Ми торъялам – ми ӧткодьӧсь” тематическӧй нырвизь серти - 110 сюрс шайт;
б) “Ловъя традиция да ӧнія йӧзкотыр” тематическӧй нырвизь серти - 110 сюрс шайт;
в) “Художествоа народнӧй творчество”  тематическӧй нырвизь серти - 54 сюрс шайт;
5) культураын да искусствоын том йӧзлӧн водзмӧстчан юкӧнын:
а) “Оланпастэчаслӧн мутас”  тематическӧй нырвизь серти - 50 сюрс шайт;
б) “Художествоа творчество”  тематическӧй нырвизь серти - 100 сюрс шайт;
Тайӧ Пӧрадоклӧн 211 пунктын индӧм грант шедӧдысьяслы грантъяссӧ сетӧны тайӧ пунктын индӧм ыдждаын лӧсялана тематическӧй нырвизь да нимпас серти.
25. Министерство дасьтӧ артмӧдчӧм бала да ыстӧ сійӧс грант шедӧдысьяслы, кодъяс серти примитӧма грант сетӧм йылысь помшуӧм (водзӧ – грант босьтысь) тайӧ Пӧрадоклӧн 22 пунктын урчитӧм Коми Республикаса Юралысьлысь тшӧктӧм примитан лунсянь 5 уджалан лун чӧжӧн.
26. Артмӧдчӧмын индӧны:
1) грантлысь торъя мог;
2) грант ыджда, сійӧс сетан да видзан условиеяс;
3) грантӧн вӧдитчан бӧртаслун серти петкӧдласъяслысь планӧвӧй значениеяс, а сідзжӧ наӧдз воӧдчӧм дырйи кывкутан мераяс;
4) грантӧн вӧдитчан бӧртаслун серти петкӧдласъяслӧн значениеӧдз воӧдчӧм вылӧ грант  босьтысьлӧн кӧсйысьӧмъяс;
5) грант вуджӧдӧм серти кадколаст, мероприятиеяс збыльмӧдӧм да грант босьтысьлӧн да Коми Республикаса республиканскӧй сьӧмкуд сьӧм тшӧт весьтӧ рӧскод збыльмӧдӧм йылысь Министерствоӧн вынсьӧдӧм формаяс серти отчётносьт сетӧм;
6) грантӧн вӧдитчан бӧртаслун серти торъя мога петкӧдласъяслӧн воӧдчӧм значениеяс йылысь отчётносьт сетан форма, кадколаст да пӧрадок;
7) артмӧдчӧмлӧн условиеясӧ кутчысьӧм бӧрся контроль збыльмӧдан пӧрадок;
8) грант босьтысьлӧн Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канму контроль нуӧдысь мукӧд  органӧн,  грант босьтысьӧн грант сетан условиеясӧ, шӧр могъясӧ да пӧрадокӧ кутчысьӧм бӧрся прӧверкаяс збыльмӧдӧм вылӧ сӧгласлун;
9) грант босьтысьӧн грантӧн вӧдитчан бӧртаслун серти петкӧдласъяслӧн урчитӧм значениеясӧдз вӧдитчӧм бӧртасъяс да артмӧдчӧмӧн урчитӧм грантӧн вӧдитчан бӧртаслун серти петкӧдласъяслӧн значениеясӧдз воӧдчытӧм дырйи грант бергӧдан пӧрадок да кадколаст;
10) грант бергӧдан пӧрадок да кадколаст сэк, кор ӧнія во вылӧ чукӧрмис грантлӧн видзтӧм коляс;
11) грант бергӧдан пӧрадок да кадколаст сэк, кор Министерствоӧн да контроль да дӧзьӧр нуӧдысь мукӧд уполномочитӧм канму органӧн нуӧдӧм прӧверкаяслӧн бӧртасъяс серти эрдӧдӧма тайӧ Пӧрадокӧн да (либӧ) артмӧдчӧмӧн урчитӧм шӧр могъяссӧ торкалӧм;
12) сёрнитчысьясӧн артмӧдчӧм условиеяс торкалӧмысь кывкутӧм;
13) босьтӧм сьӧм тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс вӧчӧны импортнӧй вылыс технологияа оборудование, сырьё да комплектуйтан изделиеяс ньӧбигӧн (вайигӧн) Россия Федерацияса валютнӧй оланпастэчас серти, а сідзжӧ тайӧ сьӧм сетан могъясӧдз воӧдчӧмкӧд йитчӧм мукӧд операция, кутшӧмъясӧс урчитӧны грант сетӧмсӧ ладмӧдысь нормативнӧй инӧда актъясӧн;
14) проект олӧмӧ пӧртан кадколаст;
15) мукӧд условие, кутшӧм йитчӧма грант сетӧмкӧд.
27. Грантсӧ сетӧны:
1) сэк, кор грант босьтысьӧн лоӧ учреждение, код серти Министерство збыльмӧдӧ учредитысьлысь могъяссӧ да уджмогъяссӧ, - мукӧд шӧр мог вылӧ субсидияӧн Россия Федерацияса сьӧмкуд кодекслӧн 781 статьялӧн 1 пункт серти;
2) мукӧд случайын – грантъяс нога субсидияӧн Россия Федерацияса сьӧмкуд кодекслӧн 781 статьялӧн 4 пункт серти.
Грантсӧ вуджӧдӧны ӧтчыдысь артмӧдчӧм кырымалан лунсянь 10 уджалан лун чӧжӧн.
Грантсӧ вуджӧдӧны урчитӧм пӧрадокын артмӧдчӧмын индӧм  грант босьтысьлӧн тшӧт вылӧ.
28. Грант босьтысь сетӧ Министерствоӧ грант видзӧм йылысь да грантӧн вӧдитчан бӧртаслун серти торъя мога петкӧдласъясӧдз воӧдчӧм йылысь отчёт артмӧдчӧмӧн урчитӧм форма серти отчитайтчан во бӧрын мунысь тӧлысьлӧн 20 лунӧдз.
29. Грант сьӧм видзан условиеӧн лоӧ грант босьтысьӧн грант сьӧмӧн торъя могъяс серти вӧдитчӧм.
Грант сьӧмӧн абу торъя мог серти вӧдитчӧмысь кыскӧны Россия Федерацияса оланпастэчас серти кывкутӧмӧ.
30. Грант босьтысьӧн грант сетан условиеясӧ, шӧр могъясӧ да пӧрадокӧ кутчысьӧм бӧрся контрольсӧ урчитӧм пӧрадокын збыльмӧдӧ Министерство да Коми Республикаса сьӧм овмӧс министерство да  сьӧм овмӧс бӧрся канму контроль нуӧдысь мукӧд орган, та лыдын прӧверкаяс нуӧдӧмӧн.
31. Министерство донъялӧ грантӧн вӧдитчан эффективносьтсӧ  отчётнӧй финансӧвӧй волӧн кывкӧртӧдъяс серти артмӧдчӧмӧн грантӧн вӧдитчан урчитӧм бӧртаслун серти петкӧдласъяслӧн планӧвӧй значениеяссӧ да грантӧн вӧдитчан бӧртаслун серти петкӧдласъяслӧн збыльвывса вӧдитчан значениеяссӧ ӧткодялӧмӧн.
32. Сэк, кор грант босьтысь абу торъя мог серти видзӧма грант сьӧмӧн, а сідзжӧ эрдӧдӧма тайӧ Пӧрадокӧн да (либӧ) артмӧдчӧмӧн урчитӧм найӧс сетан условиеяс торкалӧмсӧ, абу воӧдчӧма бӧртаслун серти петкӧдласъяслӧн значениеясӧдз, кутшӧмъясӧс эрдӧдӧма Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канму контроль нуӧдысь мукӧд органӧн нуӧдӧм прӧверкаяс дырйи, грант сьӧмсӧ бергӧдӧны татшӧм пӧрадокын:
1) Министерство прӧверка акт кырымалан лунсянь либӧ Коми Республикаса сьӧм овмӧс министерствоысь да сьӧм овмӧс бӧрся канму контроль нуӧдысь мукӧд органысь тайӧ Пӧрадокӧн да (либӧ) артмӧдчӧмӧн урчитӧм грант сетан условиеяс, шӧр могъяс да пӧрадок торкалӧмсӧ  индӧм йылысь тӧдмӧгъяс босьтан лунсянь, кутшӧмъясӧс эрдӧдӧма прӧверкаяс бӧрын, 5 уджалан лун чӧжӧн ыстӧ грант босьтысьлы Коми Республикаса республиканскӧй сьӧмкуд сьӧм бергӧдӧм йылысь письмӧ-уведомление (водзӧ – уведомление);
2) грант босьтысь бергӧдӧ уведомление босьтан кадпассянь 30 календарнӧй лун чӧжӧн грантсӧ, кутшӧмӧн вӧдитчис сетан урчитӧм условиеяссӧ торкалӧмӧн, Коми Республикаса республиканскӧй сьӧмкудйӧ.
Министерство перйӧ грант сьӧмсӧ ёрдӧн индӧм пӧрадокын сэк, кор уведомлениесӧ абу збыльмӧдӧма урчитӧм кадколастӧ.”. 

